
ആളുകൾ ആറ്റുവെള്ളത്തേയും കുടിക്കുന്നതിനു ധാരാളം ഉപയോഗിക്കാറുണ്ട്. ഇതിനുള്ള വിശേഷം ഓടിക്കൊണ്ടിരിക്കുന്നതിനാലുണ്ടാകുന്നതാകുന്നു. ഈ ഓട്ടം കൊണ്ട് അത് തെളിഞ്ഞ് ചില്ലറ ദോഷങ്ങൾ നീങ്ങിപ്പോകും. എന്നു മാത്രമല്ല, ഒരു ഭാഗത്തിലെ ജലം മലിനപ്പെട്ടു പോയാൽ അത് ഒഴുകി പൊയ്ക്കളയുന്നതും നല്ല ജലം മുകളിൽ നിന്നു വന്നുചേരുന്നതുമാകുന്നു.

എന്നാൽ കീഴ്പ്പോട്ടുപോകുന്ന മലിനജലം താഴെപ്പാർക്കുന്നവർക്ക് ഗുണകരമായിട്ടുള്ളതല്ല. ആൾപാർപ്പധികമില്ലാത്ത മുകൾബ്ഭാഗങ്ങളിലെ വെള്ളം മാത്രമേ ഒരുവിധം നിർദ്ദോഷമെന്നു പറയാവൂ. ഇരുമ്പുമയമുള്ള മണ്ണിൽ കൂടി ഒഴുകുന്നതും ഔഷധികളായ ചെടികൾ അടുത്തുള്ളതുമായ ആറ്റുവെള്ളം സ്നാനപാനങ്ങൾക്ക് വിശേഷമായിട്ടുള്ളതത്രെ. എന്നാൽ ആറുകളുടെ ഇരുകരകളിലും പാർക്കുന്ന നമ്മുടെ ആളുകൾ ഒരു വകതിരിവില്ലാത്ത കൂട്ടരാണ്. ചപ്പും ചവറും വൃത്തികെട്ട നാനാവസ്തുക്കളും എടുത്ത് ആറ്റിൽ എറിയുന്നതിനൊ, ആറ്റുവക്കത്തിരുന്നു കാഷ്ഠിക്കുന്നതിനോ മറ്റു പ്രകാരേണ അതിനെ മലിനീകരിക്കുന്നതിനോ അവർക്ക് യാതൊരു മ

